
IRAKASKUNTZA-GIDA 2015/16

160 - Lan Harreman eta Gizarte Langintza Fakultatea (Gasteiz) Zehaztugabea
GTRABAI0 - Gizarte Langintzako Gradua 1. maila

IRAKASGAIA |

25929 - Gizarte Langintzarako Gizarte eta Komunikazio Trebetasunak ECTS kredituak: | 6

‘ IRAKASGAIAREN AZALPENA ETA TESTUINGURUA ZEHAZTEA

Gizarte eta Komunikazio Trebetasunak ikasgaia Gizarte Langintzaren Moduluko ikasgaietako bat da (54 kred.), Gizarte
Langintzaren oinarriak, metodologia, teoria eta tekniken ingurukoak jorratzen diren modulua hain zuzen.

Derrigorrezko ikasgaia da eta 1. mailako bigarren lauhilekoa kokatuta dago.

Gizarte Langintzako ikasketak diplomatura zireneko ikasketa planean ez zegoen ikasgaia da, beraz, Gradu maila
ezartzearekin batera sartu da gizarte langintzarako formazioan.

Komunikazio eraginkorra bideratze aldera beharrezkoak diren gaitasunak eta teknikak dira ikasgai honetan aztergai,
oinarri epistemologiko, teoriko eta metodologiko anitzetatik egiten dena. Komunikazioaren osagaiak ezagutzea eta
baloratzea garrantzitsua da trebatuko bagara eta gure komunikazio jardunak eraginkorrago bihurtu.

Bere edukien azalpen laburtu honako hau da:

Komunikazioa gizarte langintzan. Kontzeptua. Osagaiak eta motak. Komunikazio prozesua. Trebetasun sozialak.
Kontzeptua eta osagaiak. Komunikazioaren barneko trebetasunak eta estrategiak: Asertibitatea. Enpatia. Entzute aktiboa.
Bestelako trebetasun sozialak esku-hartzerako: Informatu eta aholkatzea. Babestu. Interpretatu. Motibatu. Orientatu.
Negoziatu.

Filosofia eta Gizarte Langintza, Gizarte Errealitateen Behatokia, Gizarte Langintzarako Psikologia, Gatazken Teoria eta
Analisia, Gatazken Eraldaketarako Trebetasunak eta Hezkuntza Gainbegiraketa eta etika profesionala ikasgaiekin du
harremana.

Modulu bereko beste ikasgai hauekin du ere harremana: Esku-hartze teknikak gizarte langintzan (2. maila) eta
Banakako-familiako gizarte langintza (2. maila)

GAITASUNAK / IRAKASGAIA IKASTEAREN EMAITZAK

ZEHARKAKO GAITASUNA: Ahoz eta idatziz komunikatzeko gaitasuna garatzea. Era eraginkorrean adieraztea
pentsamenduak, emozioak eta jokabideak, hitzez nahiz beste moldez, harremanen eta lanbidearen testuingurura
egokituta. Oinarrizko mailan menderatzea komunikazio eraginkorraren printzipioak, eta bere ingurune pertsonal eta
sozialean identifikatzea berauek; norbere ideiak trebetasunez (enpatia, asertibitatea eta entzute aktiboa) eta efikazia
komunikatiboarekin (hitzezko eta ez hitzezko lengoaien arteko koherentziarekin) adierazi ahal izatea.

GAITASUN ZEHATZAK:

1. Komunikazioaren oinarri teorikoak ezagutzea.

2. Gizarte langintzaren jardun profesionalerako, zein ,oro har, harreman interpertsonaletarako trebetasunak eta maina
eskuratzea.

3. Esku-hartzerakoan baliatzeko hitzezko, paralinguistikoak eta ez hitzezko trebetasunak eta teknikak barneratzea.

4. Beste pertsona batzuekin harreman enpatikoa eta komunikazio efektiboa izateko moldeak ikastea.

5. Era konsziente eta intentzioz, entzute aktiborako estrategiak aplikatzea, planteatutako arazoaren dimentsio objektiboa
eta subjektiboa ulertzeko gai izanaz.

6. Komunikaziorako asertibitate teknikak lantzea.

7. Komunikazioa eta gaitasun sozialak errazten dituzten trebetasun sozialak eta irtenbideak aplikatzea.

APRENDIZAJEAREN EMAITZAK:

1. Ezagutzen ditu komunikazio eraginkorraren printzipioak, eta identifikatzen ditu bere testuinguru pertsonal eta sozialean.
2. Komunikazioaren inguruko irizpide teorikoak eta praktikoak aplikatzen ditu gizarte langintzaren arloko arazoak
aztertzeko.

3. Ezagutzen ditu komunikazioaren elementuak eta testuinguru profesionalean baloratzen ditu.

4. Enpatia kontzeptua ulertu, hausnarketa pertsonal bat eraiki eta praktika profesionalean duen eraginaz ohartzen da.

5. Entzute aktibo kontzeptua ulertzen du, hausnartzen du eta lanbidearekiko baloratzen du.

6. Komunikazio asertiboaren inguruko kontzeptua ulertzen du.

7. Komunikazio arazoen adibide diren kasuak interpretatzen ditu eta egoerak bideratzeko alternatibak ematen ditu.

EDUKI TEORIKO-PRAKTIKOAK

1. KOMUNIKAZIOA ETA GIZARTE LANGINTZA
- Laguntza harremana komunikazio prozesu gisa.

Or.: 1/5

- Komunikazioaren kontzeptua eta baldintzak.

- Komunikazioaren osagaiak eta motak.

- Esku-hartze maila ezberdinetako komunikazio prozesu eraginkorrak.
- Komunikazioa erraztu eta zailtzen duten faktoreak.

2. TREBETASUN SOZIALAK
- Trebetasun eta gaitasun sozialaren kontzeptua
- Trebetasun sozialaren osagaiak: Portaerazko osagaiak, paralinguistikoak eta hitzezkoak. Trebetasun kognitiboak.

3. KOMUNIKAZIOAREN BARNEKO OINARRIZKO TREBETASUNAK ETA ESTRATEGIAK
- Asertibitatea: Kontzeptua eta beharrezko trebetasunak
- Empatia: Kontzeptua eta estrategiak
- Entzute aktiboa
- Definizioa, helburuak eta motak
- Entzute aktiboa lantzeko teknikak

4. BESTELAKO TREBETASUN SOZIALAK ESKU-HARTZERAKO
- Informazioa eskaintzea, azaltzea eta asesoratzea
- Babesa eskaintzea: lasaitzea eta animatzea
- Interpretatzea eta egoeraz beste ikuspuntu bat ematea
- Orientatzea eta motibatzea aldaketarako
- Orientazio psikologikoa eta soziala (Counselling)
- Helburuak eta ekintzak negoziatzea

. METODOLOGIA |

Gai ezberdinen inguruko irakaslearen azalpenak izango dira gehienetan abiapuntua ikasleek era autonomoan jorratzen
jarraitzeko gaiak.

Gela barruko praktikak egingo dira ezagutza teoriko &#8211;praktikoak aplikatzen aritzeko kasuen analisiak, dinamikak,
simulazioak edota lanen eta irakurketen aurkezpenak eginaz.

Ikaslearen lan autonomoa: Informazioa bildu, aukeratu, aztertu, sintetizatu, egituratu eta bere gainean hausnartzeko
beharrezkoak diren gaitasunak lantzeko. Informazioa nola kudeatu ikasten joateaz batera, sormena ere bultzatzen du.
Banakako edo taldeko tutoretzak: Ikasleen ikaste prozesuak lagundu eta sendotzeko asmoz. Orientatu, informazioa eman
eta lanak gainbegiratzeko aukera ematen dute, eta baita ikaslearen aurrerapenak edo zailtasunak kontrastatzea.

Gelako praktikak, zein lan autonomoa eta tutoretzak izaten jakite eta egiten jakite arloei lotutako gaitasunak sustatzen
dituzte.

IRAKASKUNTZA MOTAK

Eskola mota M S GA GL GO GCL TA TI GCA
Ikasgelako eskola-orduak % 3% |
Ikaslearen ikasgelaz kanpoko jardueren ord.| 45 45
Legenda: M: Maaistrala S: Minteaia GA: Gelako p. GL: Laborateaiko n. GO: Ordenaaailuko b.
GCL: P. klinikoak TA: Tailerra TI: Tailer Ind. GCA: Landa b.

EBALUAZIO-SISTEMAK

- Ebaluazio mistoaren sistema
- Azken ebaluazioaren sistema

KALIFIKAZIOKO TRESNAK ETA EHUNEKOAK

- Garatu beharreko proba idatzia % 60
- Praktikak (ariketak, kasuak edo buruketak) % 10
- Lanen, irakurketen... aurkezpena % 30

 OHIKO DEIALDIA: ORIENTAZIOAK ETA UKO EGITEA

OHIKO DEIALDIA: ORIENTAZIOAK ETA UKO EGITEA
Bukaerako frogak azken kalifikazioaren %60 balio du, eta nahikoa da deialdiari uko egiteko azterketa horretara ez
aurkeztea (EZ AURKEZTUA)

Azken froga garatzeko galderez osatutako azterketa izango da, eta nagusiki Egelan eskuragarri egongo diren materialak
landuz prestatu beharrekoa da.

Lanen aurkezpena egiten denean, lan horren txosten idatzia ere entregatu beharko da. Egelan jarriko dira lanak eta
bestelako zereginen betekizunak.
Egelako foroak ere baliatu daitezke zalantzak eta proposamenak egiteko.

Ebaluagai diren lan eta zeregin guztiak gainditu behar dira ikasgaia gainditzeko.

Ebaluatua izateko baldintzak ondorengoak dira:

-Zehaztutako epean helaraztea lanak.

- Eskatutako eran helaraztea lanak. Atzera botako dira izenik gabeko lanak edo grapatu/enkuadernatuta ez daudenak.
- Zuzentasunez idatzitako lanak izatea. Atzera botako dira 5 akats ortografiko baino gehiago edo idazkuntzazko edo
hizkuntzazko akats nabarmenak dituztenak.

Beste lan batzuetatik (internetekoak edo beste egileenak) zuzenean kopiatuz gero, edo azterketetan kopiatzen arituz
gero, ikaslegoaren arautegiaren 44. artikulua aplikatuko da.

Azken ebaluazioaren sistema eskatzeko prozedura: Ikasleren batek, arrazoi justifikatuak direla eta (Ikasketen Gestiorako
Arautegiaren 43.c, art. Jarraiki), irakasgaiaren azken ebaluazioaren sistema jarraitu ahal izateko, dagokion irakasgaiko
irakasleari jakin arazi beharko dio, zentruak ezarritako &#8220;Azken ebaluazioaren sistema jarraitzeko eskaera
prozesua&#8221; dela medio (ikus web gunea).

Bukaerako ebaluazio sisteman:

- Garatu beharreko proba idatziaA : 60% (6 70%)

- Praktikak egiteko aukera (Ariketak, kasuak edo buruketak): 10%
- Lanen, irakurketen, idatzizko aurkezpena: 30%

EZOHIKO DEIALDIA: ORIENTAZIOAK ETA UKO EGITEA

Ebaluazioaren baldintzak eta irizpideak ohiko deialdiko berak dira.

NAHITAEZ ERABILI BEHARREKO MATERIALAK

Egelan jarritakoa.

